
 
 
 
 
ᐱᕙᓪᓕᐊᔪᖅ ᓴᖅᑭᑕᖅ  
 

ᓴᖅᑭᑕᐅᑲᐅᑎᒋᔭᒃᓴᖅ 

ᑕᐱᕇᑦ ᓄᓇᕗᒻᒧᑦ ᐱᓐᖑᐊᕆᐊᖅᑐᕐᓂᐊᖅᑐᑦ 2014 ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕐᓃᑦ 
ᐃᖃᓗᐃᑦ, ᓄᓇᕗᑦ (ᒫᑦᓯ 12, 2014) – ᐱᓐᖑᐊᖅᑏᑦ ᐱᔭᕇᔭᕋᓱᒃᑎᓪᓗᒋᑦ ᐊᐅᓪᓚᕐᓂᐊᕐᓂᕐᒧᑦ ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕐᓂᕐᒧᑦ, ᑕᐱᕇᑦ ᓄᓇᕗᒻᒧᑦ ᐅᓪᓗᒥ ᑐᓴᖅᑎᑦᑎᔪᑦ ᑎᑎᕋᖅᑕᐅᕌᓂᓪᓚᑦᑖᖅᑐᑦ. 2014 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕐᓂᖅ ᐱᒋᐊᕋᔭᖅᑐᑦ ᒫᑦᓯ 15ᒥ 22ᒧᑦ ᕕᐅᕐᐹᓐᒃᔅ, ᐊᓚᔅᑲᒥ.  

ᑕᐱᕇᑦ ᓄᓇᕗᒻᒧᑦ ᐃᓚᐅᑎᑦᑎᔪᑦ 279-ᓂᒃ ᐃᓚᐅᓪᓗᑎᒃ ᐱᓐᖑᐊᖅᑏᑦ, ᐱᓐᖑᐊᖅᑎᓄᑦ ᑲᒪᔩᑦ, ᐊᐅᓚᑦᑎᔩᑦ, 
ᑐᕌᒐᕆᔭᖓᓄᑦ ᐃᖅᑲᓇᐃᔭᖅᑏᑦ ᐊᒻᒪ ᐃᓕᖅᑯᓯᑐᖃᕐᒥᒃ ᓴᖅᑭᔮᖅᑎᑦᑎᔩᑦ ᓄᓇᓕᖏᓐᓂᓐᖔᖅᑐᑦ ᓄᓇᕗᒻᒥ.  

“ᐱᓐᖑᐊᖅᑎᖁᑎᕗᑦ ᓇᖕᒥᓂᖅ ᑐᓂᔾᔪᑎᒋᓯᒪᓚᐅᖅᐳᑦ ᐃᑲᕐᕋᒐᓴᖕᓂᒃ ᐊᔪᕈᓐᓃᖅᓴᖅᖢᑎᒃ ᐱᓐᖑᐊᕐᓂᐊᖅᑕᒥᖕᓂᒃ 
ᐱᔪᓐᓇᕈᒪᓪᓗᑎᒃ ᐃᓚᐅᓂᕐᒥᒃ ᖁᑦᑎᒃᑐᒦᑦᑐᓂᒃ ᐱᖅᑯᓴᐅᔾᔪᐊᕐᓂᕐᒥᒃ ᓲᕐᓗ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕐᓃᑦ,” 
ᐅᖃᖅᑐᖅ ᑖᒻ ᓴᒻᒧᖅᑐᖅ, ᒥᓂᔅᑕᖓᑦ ᓄᓇᓕᖕᓄᑦ ᐊᒻᒪᓗ ᒐᕙᒪᖓᓄᑦ ᐱᔨᑦᑎᕋᖅᑎᓕᕆᔨ. “ᑖᒃᑯᐊ ᐱᓐᖑᐊᖅᑏᑦ, 
ᐱᓐᖑᐊᖅᑎᓄᑦ ᑲᒪᔩᑦ ᐊᒻᒪ ᐃᓚᐅᔪᑦ ᑭᒡᒐᖅᑐᐃᔨᐅᖕᒪᑕ ᓄᓇᓕᑦᑎᓐᓄᑦ ᓄᓇᕐᔪᐊᓕᒫᒥ, ᑕᒪᓐᓇ ᑕᐃᒪᐃᑎᓪᓗᒍ, 
ᓯᕗᓕᖅᑎᐅᖕᒪᑕ ᓄᓇᓕᑦᑎᓐᓄᑦ.”  

ᓄᓇᕗᑦᑕ ᐊᐅᓚᖁᑎᖓᓂᒃ ᑎᒍᒥᐊᖅᑎᐅᓂᐊᖅᑐᖅ ᔫᑎ ᒪᕆᖅ Hᐋᑭᖅᑎ ᖃᒪᓂᑦᑐᐊᕐᒥᐅᑕᖅ, ᒪᕆᖅ 
ᓂᕈᐊᖅᑕᐅᓚᐅᖅᑐᖅ ᓯᕗᓕᖅᑎᑎᐊᕙᐅᓚᐅᕐᓂᖓᓄᑦ ᑖᓐᓇ ᐊᕐᓇᖅ ᑕᑯᒃᓴᐅᑎᑦᑎᓚᐅᕐᒪᑦ ᓯᑯᒦᑎᓪᓗᒋᑦ 
ᓯᑯᒦᖏᑎᓪᓗᒋᓪᓗ. ᐊᕐᓇᖅ ᑖᓐᓇ ᐱᔾᔪᑕᐅᓚᐅᖅᐳᖅ ᑕᐱᖏᑦ ᒎᓕᑖᖅᑎᖢᒋᑦ ᓵᓚᖃᖅᖢᑎᒃ ᓄᓇᕗᑦ ᓯᕗᓪᓕᖅᐹᒥ 
ᓄᓇᓕᖏᓐᓂᖔᖅᑐᑦ ᐊᕐᓇᐃᑦ Hᐋᑭᕕᒡᔪᐊᖅᑎᓪᓗᒋᑦ.  

ᐅᐱᓐᓇᖅᑐᒥᒃ ᓴᖅᑭᔮᖅᑎᑎᓪᓗᒍ ᓄᓇᓕᖕᓂ ᐅᑭᐅᖅᑕᖅᑐᒥ ᐱᓐᖑᐊᖅᑎᓪᓗᒋᑦ ᐊᒻᒪᓗ ᓄᑲᖅᖠᖅᐹᖑᖃᑕᐅᓪᓗᓂ 
ᑕᐱᕇᓂᒃ ᐱᓐᖑᐊᖅᑎ, ᑎᐋᓐ ᑯᒡᓗᒋᐊᒃ, ᐃᒡᓗᓕᒑᕐᔪᒡᒥᐅᑕᖅ ᑭᒡᒐᖅᑐᕐᓗᓂ ᓄᓇᕗᑦ ᑎᑎᕋᖓᓂᒃ 
ᑎᒍᒥᐊᖅᑎᐅᓂᐊᖅᑐᖅ. 

ᐃᓕᖅᑯᓯᑐᖃᕐᒥᒃ ᓴᖅᑭᔮᖅᑎᑦᑎᔩᑦ ᑕᒡᕙᓂ ᐱᓇᓱᐊᕈᓯᖓᓂ ᓴᖅᑭᔮᖅᑎᑦᑎᓂᐊᖅᑐᑦ ᐃᓄᒃᓱᒃ ᕿᓚᐅᔾᔭᖅᑎᓂᒃ 
ᐃᖃᓗᖕᓂᓐᖔᖅᑐᓂᒃ. ᐊᒻᒪᑦᑕᐅᖅ, 14-ᖑᔪᑦ ᑐᕌᒐᕆᔭᖓᓄᑦ ᐃᖅᑲᓇᐃᔭᖅᑏᑦ ᓂᕈᐊᖅᑕᐅᖕᒥᔪᑦ ᐃᑲᔪᕐᓂᐊᕐᓗᑎᒃ 
ᐋᖅᑭᒃᓱᐃᓂᕐᒥᒃ ᑕᐱᕇᖕᓂᐊᖅᑐᓂᒃ ᐱᓐᖑᐊᕕᒡᔪᐊᖅᑎᓪᓗᒋᑦ.  

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑕᐱᕇᑦ ᓄᓇᕗᒻᒧᑦ ᐱᓐᖑᐊᖅᑏᑦ ᐊᒻᒪᓗ ᓴᖅᑭᔮᖅᑎᑦᑎᔩᑦ ᐃᓚᐅᓂᐊᖅᑐᑦ ᐅᖓᑖᓄᑦ 15-ᖑᔪᑦ 
ᐱᓕᕆᐊᖑᓂᐊᖅᑐᓂ, ᐃᓚᐅᓪᓗᑎᒃ ᐅᑭᐅᖅᑕᖅᑐᒥ ᐱᓐᖑᐊᕈᓰᑦ, ᐹᒻᒥᓐᑕᓐ, ᐊᖅᓴᕐᓂᖅ, ᑰᓕᖕ, ᐊᒡᓚᖓᔪᓄᑦ 
ᐱᓐᖑᐊᕈᓰᑦ, ᕿᒧᒃᓯᕐᓂᖅ, ᓯᐊᕐᕆᔮᕐᓂᖅ, ᐃᖃᐃᓕᓴᕐᓂᖅ, Hᐋᑭᕐᓂᖅ, ᑭᐳᒥ ᐊᖅᓴᕐᓂᖅ, ᕚᓕᐹᕐᓂᖅ, 
ᐅᓇᑕᖑᐊᕐᓂᖅ ᐊᒻᒪᓗ ᐃᓕᖅᑯᓯᑐᖃᕐᓂᒃ ᐱᓕᕆᓂᖅ.  

ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕐᓃᑦ ᓄᓇᕐᔪᐊᒥ ᐊᖏᓛᖑᔪᖅ ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᕐᓂᖅ ᐊᒻᒪᓗ 
ᐃᓕᖅᑯᓯᑐᖃᕐᓂᒃ ᐱᓕᕆᓂᖅ ᐃᓚᐅᑎᑦᑎᓪᓗᑎᒡᓗ ᐅᖓᑖᓂ 2,000 ᒪᒃᑯᒃᑐᑦ ᐱᓐᖑᐊᖅᑎᓂᒃ ᐅᑭᐅᖅᑕᖅᑐᒥ ᐊᒻᒪ 
ᖁᑦᑎᒃᑐᒦᑦᑐᑦ ᐅᑭᐅᖅᑕᖅᑐᒥ ᓄᓇᓕᖏᓐᓂ ᓄᓇᕐᔪᐊᒥ. ᓄᓇᕗᑦ, ᓄᓇᑦᓯᐊᕐᒥᐅᑦ, ᔫᑳᓐᒥᐅᑦ, ᓄᓇᕕᖕᒥᐅᑦ, ᐊᐃᐴᑕ 
ᑕᕐᕋᖓᓂᕐᒥᐅᑦ, ᐊᑯᑭᑦᑐᕐᒥᐅᑦ, ᓴᑉᒥ ᔮᓪᒧ ᐊᒻᒪᓗ ᐊᓛᔅᑲᒥᐅᑦ ᐃᓚᐅᔪᖃᕐᕕᐅᔪᓕᒫᖑᓂᐊᖅᑐᑦ ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕐᓂᕐᒥ ᑕᒪᑐᒪᓂ ᐊᕐᕌᒍᒥ.  

“ᐃᓕᑕᕆᔭᕗᑦ ᐱᓇᓱᐊᑦᑎᐊᕋᓱᖕᓂᖏᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐱᓐᖑᐊᕈᓰᑦ ᐋᖅᑭᒃᓱᖅᑕᐅᓯᒪᓂᖓᑦ ᐊᒻᒪ 
ᐱᓐᖑᐊᖅᑎᓄᑦ ᑲᒪᔩᑦ ᓴᖅᑮᖕᒪᑕ ᐱᔪᓐᓇᐅᑎᓂᒃ ᐱᓐᖑᐊᖅᑎᑦᑎᓐᓄᑦ ᐱᕚᓪᓕᕈᓐᓇᖁᓪᓗᒋᑦ ᐊᔪᓐᖏᓐᓂᖏᓐᓂ 
ᓵᓚᖃᕋᓱᖕᓂᕐᒥᒃ ᐊᕐᕌᒍ ᐃᓗᐊᓂ,” ᐅᖃᖅᑐᖅ ᒥᓂᔅᑕ ᓴᒻᒧᖅᑐᖅ. “ᑕᒪᓐᓇ ᐱᑕᖃᕋᔭᖏᑦᑐᖅ ᐃᑲᔪᖅᑕᐅᓚᐅᖏᒃᑯᑦᑕ 
ᐊᑭᓕᖅᓱᖅᑕᐅᖏᖢᑎᒃ ᐱᓕᕆᔨᓄᑦ ᑕᖃᓱᐃᑦᑑᓪᓗᑎᒃ ᐃᑲᔪᖅᑎᓪᓗᒋᑦ ᐊᔪᕐᓇᕈᓐᓃᖅᑎᑦᑎᔪᑦ ᑕᐱᕇᑦ ᓄᓇᕗᒻᒥ 
ᐃᓚᐅᔪᓐᓇᖁᓪᓗᒋᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕐᓂᕐᒥ.”  

ᓇᓗᓇᐃᕈᑦ ᐱᕙᓪᓕᐊᔪᓕᕆᔨᒧᑦ: ᐊᔾᔨᖓ ᑕᐱᕇᑦ ᓄᓇᕗᒻᒧᑦ ᑎᑎᕋᖅᑕᐅᓯᒪᔪᑦ ᑐᓂᔭᐅᔪᓐᓇᖅᑐᑦ ᑐᒃᓯᕌᖑᒃᐸᑕ.   

ᐱᕙᓪᓕᐊᔪᓕᕆᔨᓄᑦ ᑐᖅᑲᖅᑕᕐᕕᒃ:  
Hᐃᓗᕆ ᑲᐃᓯ 
ᑐᓴᐅᒪᖃᑎᒌᖕᓂᕐᒧᑦ ᐃᖅᑲᓇᐃᔭᖅᑎ 
ᓄᓇᓕᖕᓄᑦ ᒐᕙᒪᒃᑯᖏᓐᓄᑦ ᐱᔨᑦᑎᕋᖅᑏᑦ 
867-975-5342 
hcasey@gov.nu.ca 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

